
GOUVÈNÈ CUOMO ANONSE APWOBASYON TARIF PLAN ASIRANS MALADI 2014 POU NEW YORK 

HEALTH BENEFIT EXCHANGE (ECHANJ ASIRANS MALADI NEW YORK)  

17 Konpayi Asirans Maladi Gen Tarif yo Apwouve pou Bay Kouvèti sou Echanj la  

 

NEW YORK, NY – Jodi a, Gouvènè Andrew M. Cuomo te anonse Depatman Sèvis Finans (DFS) apwouve 

tarif plan asirans maladi pou  17 konpayi asirans k ap chèche ofri kouvèti atravè New York’s Health 

Benefits Exchange, san bliye uit nouvo konkiran sou mache a ki pa ofri jounen jodi a plan asirans maladi 

komèsyal. Lane pase, Gouvènè Cuomo te pibliye yon Dekrè Egzekitif ki te kreye New York Health 

Benefits Exchange lan, yo te prevwa t ap pral ede plis pase yon milyon Nouyòkè ki pa asire jwenn kouvèti 

swen sante bon jan kalite, bon mache.  

Kliyan ak biznis pral kapab chwazi pami plan nan kat nivo metal fasil pou konpare (bronz, ajan, lò, ak 

platin sou echanj lan. Plan yo ki nan chak nivo metal pral gen kondisyon kontra ak òf pwodi estanda, sa 

ki rann li pi fasil pou kliyan fè konparezon vreman ak ankouraje vre konpetisyon pri ant konpayi asirans 

yo. Anvan sa, konpayi asirans New York te ofri plis pase 15.000 plan ki te varye anpil nan sa ki gen pou 

wè ak nivo ak kalite kouvèti ki bay la – sa ki te ankouraje konpetisyon atravè konfizyon’ epi te rann li 

difisil pou achtè konpare vreman plan yo kòtakòt.  

“New York Health Benefits Exchange pral ofri vre konpetisyon k ap ede bese kou asirans maladi pou 

kliyan ak biznis,” te deklare Gouvènè Cuomo. “Opòtinite pou chwazi opsyon asirans maladi bon mache, 

bon kalite pral vle di amelyorasyon eta sante, sekirite ekonomik ranfòse, ak repo lespri yo pou fanmi 

New York.”  

Benjamin M. Lawsky, Sipè Entandan Sèvis Finans: “Nan definisyon nouvo tarif sa yo, nou te travay di pou 

trete kliyan ak ti bizinis kòrèkteman pou pèmèt yo jwenn asirans maladi bon mache, bon kalite. Epitou, 

kote anvan sa New York te gen  yon gam varye plizyè milye sou plizyè milye plan, ti biznis pral kapab 

kounye a fè konparezon pou jwenn meyè pri yo. New York pral kontinye vanse rapid pou echanj lan ka 

demare epi ap opere pandan ane 2014 la.”  

“Apwobasyon tarif plan maladi yo make yon etap enpòtan pou New York Health Benefit Exchange lan,” 

te deklare Komisyonè Sante Eta New York Nirav R. Shah, M.D., M.P.H. “Eta a kontinye ap atenn objektif li 

pou kòmanse enskripsyon kliyan ak pwopriyetè ti biznis ak anplwaye yo nan kouvèti asirans maladi nan 

dat 1ye oktòb 2013. Aksè pou jwenn swen sante bon mache, bon kalite pral vle di meyè sante, repo 

lespri ak sekirite finansye pou Nouyòkè.”  

Anmwayèn, tarif 2014 ki apwouve pou pi wo nivo plan kliyan individyèl New York yo ka achte sou echanj 

lan (lò and platin) reprezante yon 53 pousan rediksyon konpare ak tarif endividyèl peman dirèk lane 

pase yo. Sitiyasyon kote tarif endividyèl sa yo vreman koupe plis pase lamwatye a se tou dabò akòz yon 

pi gwo kantite moun ki pa asire ap tann pou jwenn kouvèti nan mache asirans individyèl la  – sa ki bese 

total prim yo. (Remak: 53 pousan rediksyon sa pa gen ladan enpak asisans federal la pou moun kap 

reyalize yon sèten nivo revni eki ap achte kouvèti sou echanj lan, sa ki ta va diminye kou plis ankò pou 

anpil kliyan.)  

Epitou, malgre kou swen sante pou chak abitan apeprè 18 pousan pi wo nan New York pase mwayèn 

nasyonal la, tarif mwayen ki apwouve pou “plan ajan” referans endividyèl la nan New York t ap 

koresponn ak (apeprè 10 pousan pi ba) mwayèn nasyonal Congressional Budget Office (CBO) 

endepandan, ki pa gen patipria te prevwa anvan sa pou lè refòm swen sante a enplemante.  

Pou tarif plan 2014 pou ti gwoup, to prim ki egziste deja pa bay yon konparezon fonksyonèl ane apre 

ane. Nan lane 2013, konpayi asirans yo te ofri plis pase15.000 diferan plan pou ti gwoup ki te varye anpil 

nan ki gen pou wè ak kalite ak nivo kouvèti ki bay. Ane sa, konpayi asirans ap ofri kontra ak òf pwodi 

estanda nan nivo metal (bronz, ajan, lò, ak platin).  

Tarif pou ti gwoup ki apwouve yo, sepandan, jeneralman pi ba pase esimasyon lòt previzyonis 

endepandan yo endike. Tarif mwayen pou ti gwoup ki apwouve a nan New York pou  “plan ajan” 

referans lan pi ba lontan (prèske 32 pousan pi ba) pase mwayèn nasyonal CBO endepandan, san patipri a 

te prevwa anvan sa – malgre kou elve pou swen sante chak abitan nan New York konpare ak lòt eta. 

Epitou, yon kantite ti biznis pral kalifye pou kredi fiskal ki ta va diminye kou prim sa yo plis ankò.  

Men konpayi ki te gen tarif plan asirans maladi yo apwouve nan DFS jodi a. Tarif yo apwouve jodi a 

sipoze jwenn dènye sètifikasyon patisipasyon konpayi asirans nan echanj lan.  

 

• Aetna  

• Affinity Health Plan, Inc.  

• American Progressive Life & Health Insurance Company of New York  

• Capital District Physicians Health Plan, Inc.  

• Health Insurance Plan of Greater New York  

• Empire BlueCross BlueShield  

• Excellus  

• Fidelis Care  

• Freelancers Co-Op  

• Healthfirst New York  

• HealthNow New York, Inc.  

• Independent Health  

• MetroPlus Health Plan  

• MVP Health Plan, Inc.  

• North Shore LIJ  

• Oscar Health Insurance Co.  

• United Healthcare 

 

Moun ki gen revni anba 400 pousan nivo povrete federal la ($45.960 pou moun ak $94.200 pou yon 

fanmi kat moun), ka kalifye pou asistans finansye ki bese kou kouvèti a. Enskripsyon nan echanj lan 

kòmanse nan dat 1ye oktòb 2013 pou kouvèti ka p rantre anvigè apati 1ye janvye 2014.  

“Plan ak tarif sa yo ofri sou pwomès Echanj lan pral ofri bon jan kouvèti asirans maladi nan pi bon pri 

pou Nouyòkè,” te deklare Donna Frescatore, Direktè Egzekitif, New York Health Benefit Exchange. “Nou 

kontan wè gen tout enterè sa bò kote plan maladi parapò ak patisipasyon nan Echanj lan. Patenè nou yo 

nan Depatman Finans Eta New York te fè yon travay apwofondi nan negosyasyon pri abòdab pandan li 

garanti kliyan pral jwenn founisè yo bezwen yo. Konkirans rèd ant diferan plan maladi te kreye chwa 

valab ak meyè opsyon pou kliyan.”  

Pou jwenn plis enfòmasyon sou New York Health Benefit Exchange lan, tanpri vizite, 

HealthBenefitExchange.ny.gov. 

### 

 Li difisil pou konpare to prim ki egziste deja yo ak sa yo apwouve pou ane 2014 yo. Plan asirans maladi 2014 yo se 

pou nouvo pwodi ak nouvo tarif. Sepandan, plan ki nan mache “peman dirèk” ki egziste deja a kote kliyan 

endividyèl New York ki pa gen asirans atravè patwon yo ka achte kouvèti kapab achte kouvèti genyen kondisyon ki 

sanse parèy ki gen nòm siperyè pou nivo ak kalite kouvèti ki bay la. Plan “peman dirèk” ki egziste deja sa yo 

jeneralman konparab ak plan lò ak platin 2014 yo. Pou nivo ki pi ba kou kouvèti endividyèl yo (ajan, bronz, ak 

katastwofik), tarif apwouve 2014 yo ta va reprezante yon rediksyon pi gwo ankò pase 53 pousan konpare ak tarif 

peman dirèk lane pase yo – sepandan, plan sa yo pa ka konpare dirèkteman ak òf ki genyen deja yo.  

